
Hazitik bihia 
A n t z i n a k o z u b e r o t a r r e k , 

Bela-ren bidez dakigunez, honela 
zioten: «Azitik bihia eta zuretik ez-
pala». Bestela esanda, frutuaz 
ezagu daitekeela zuhaitza; edo ho-
rrelako zerbait. 

Eta hitzontzikeria nardagarri ho-
netan, atsotitzetan herriak jaso duen 
zuhurtzia izan daiteke gidaririk 
onena. 

Zeren-eta lotsagarria baita zinez 
egun hauetan ikusi eta entzun du-
guna. Orain den-denak dira aber-
tzale, euskaltzale, ekolojista, femi-
nista, sozialista, zaharren aldeko, 
gazteen aldeko, homosexualen al-
deko, heterosexualen aldeko, bi-
sexualen aldeko, nik dakita? Bat-
batean agureen etxeetan agertzen 
dira, azoketan, eritetxeetan, esko-
letan. Sinetsi ezina da hauteskun-
deetan fartsak iristen duen maila. 

Zer egingo, beraz, datorren 
15an? 

1.— Entzundako guztiak ahaztu, 
hasteko. 

2.— Bakoitzaren arbolak eman 
duen fruitua kontutan hartuz, fruitu 
horren arauera hautatu. 

3.— Beste euskal atsotitz famatu 
bat gogoan hartuz, bakoitza nor den 
jakiteko, norekin eskuz-esku, eta 
norekin ostikoka ibili den kontutan 
hartu. Badakizue, eta atsotitz hone-
tara etorri nahi nuen: «Otsoak otso-
kirik ez». Edo, itzuletara esanda: 
otsokia jaten duena, otsoa ez den 
seinale. Erdaraz ere badira antze-
koak: «Dime con quién andas, y te 
diré quién eres». Eta, alderantziz: 
Esaidak norekin ez haizen ongi 
moldatzen, eta esango diat nor ez 
haizen. 

Hitz batez, izan bitez egintzak 
zuen botoaren gidaria. 

Eta ez inolaz ere egun lotsagarri 
hauetan entzundako gezurrak, hi-
tzontzikenak eta promesak. 

Bihiak salatzen baitu hazia, eta 
ezpalak jatorrizko zura. 

